
E kaluara e errët/ U vra sot në Tiranë në një
atentat me eksploziv, 27-vjeçari i akuzuar për
vrasje edhe në Greqi

Ndonëse i ri në moshë, pas 27 viteve të Aleksandër Sadikaj, i cili mbeti i

vrarë sot në Tiranë në një atentat me eksploziv fshihen ngjarje të rënda

dhe krime kundër jetës.

I skeduar në policinë shqiptare dhe i akuzuar për disa krime, por duket

se e kaluara e errët e tij nuk është shkruar vetëm brenda ku�jve të

Shqipërisë.

Gazetari Igli Çelmeta raportoi për “BalkanWeb” se Sadikaj është i

akuzuar për vrasje në vendin fqinj në Greqi. 27-vjeçari akuzohet për një

krim të ndodhur 6 vite me parë në Athinë dhe dyshohet se vrasja është

kryer nga Sadikaj për prishje të pazareve të drogës.

Ngjarja e rëndë ndodhi sot rreth orës 13:30 pranë TEG-ut, ku makina

me të cilën lëvizte 27-vjeçari shpërtheu me eksploziv.

Burime për News24 bëjnë me dije se autorët e kanë telekomanduar

shpërthimin me eksploziv nga një distancë e afërt me vendin e ngjarjes

27-vjeçari i vrarë ne atentat Aleksandër Sadikaj, ishte njeri i afërt i

shtetasit Q.R., i cili vite më parë ka kryer vrasje në Gjirokastër.

Po ashtu Sadikaj është njeri i afërt me të fortin e Memaliajt, me inicialet

A.K., i cili është nën akuzë nga belgët për vrasjen e dy vëllezërve Çaça,

të ekzekutuar në 13 prill të viti 2001 në Belgjikë.

Sipas policisë, 27-vjeçari ishte person me precedent të theksuar

kriminal, në fushën e vjedhjes, krimeve ndaj personit dhe narkotikëve,

por aktualisht nuk ishte në kërkim.

٠Më 09.04.2011 është arrestuar në Berat, pasi, së bashku me një person

tjetër kanë tentuar të vjedhin në subjektin AlbTelecom-Berat;

٠Më 30.04.2011 është shpallur në kërkim nga Komisariati i Policisë

Vlorë, pasi Gjykata e Vlorës i ka caktuar masën e sigurisë “Arrest në

burg”, për veprën penale “Vjedhja”, kryer në bashkëpunim;

٠Më 31.05.2017 është shpallur në kërkim nga Komisariati i Policisë Nr.2

Tiranë, pasi Gjykata e Tiranës i ka caktuar masën e sigurisë “Arrest në

burg”, për veprën penale “Kundërshtimi i punonjësit të rendit publik”.

Më 23.08.2018, Gjykata e Tiranës e ka dënuar me 8 muaj burgim, për

këtë vepër;

٠Më 29.05.2017 është shpallur në kërkim nga Komisariati i Policisë Nr.2

Tiranë për veprat penale “Goditje për shkak të detyrës”, “Mosbindja

ndaj urdhrit të punonjësit të policisë së rendit publik” dhe

“Kundërshtimi i punonjësit të rendit publik”;

٠Më 09.07.2019 është shpallur në kërkim nga Komisariati i Policisë

Sarandë, pasi në bashkëpunim me një shtetas tjetër, gjatë një kon�ikti

për motive të dobëta, kanë plagosur me thikë shtetasin A. D., duke i

shkaktuar dëmtime serioze në trup. Më datë 30.07.2019, për këtë

ngjarje, Gjykata e Sarandës i ka caktuar masën e sigurisë “Arrest në

burg”, për veprën penale “Vrasja me dashje”, mbetur në tentativë.

(BalkanWeb)

